




ԱՄՓՈՓԱԹԵՐԹ
ՊՐՈԲԱՑԻԱՅԻ ԾԱՌԱՅՈՂՆԵՐԻ ԿՈՂՄԻՑ ԳՈՐԾԱԴՐՎՈՂ ՀԱՏՈՒԿ ՄԻՋՈՑՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

       
	1. ՀՀ պաշտպանության նախարարություն
	03.06.2024

	
	N ՊՆ/510/5810-2024  

	Դիտողություններ և առաջարկություններ չկան:
	

	2. Ներքին գործերի նախարարություն
	10.06.2024

	
	N 43/6/92498-24

	Դիտողություններ և առաջարկություններ չկան:
	

	3. Գլխավոր դատախազություն
	05.06.2024

	
	N  02/20.3/10298-2024 

	Դիտողություններ և առաջարկություններ չկան:
	


	4. Ֆինանսների նախարարություն
	10.06.2024

	
	N 01/11-1/12217-2024

	Դիտողություններ և առաջարկություններ չկան:
	

	5. Հակոռուպցիոն կոմիտե
	04.06.2024

	
	N 18-5875-24

	Դիտողություններ և առաջարկություններչկան:
	

	6. Մարդու իրավունքների պաշտպան
 
	14.02.2024

	
	N  01/13.3/2624-2024

	Նախագծի 1-ին կետով նախատեսվում է սահմանել Պրոբացիայի ծառայության կողմից գործադրվող հատուկ միջոցների ցանկը՝ համաձայն Հավելվածի։ Նույն Հավելվածի համաձայն՝ Պրոբացիայի ծառայության կողմից գործադրվող հատուկ միջոցներն են ձեռնաշղթան, ռետինե մահակը և էլեկտրահարող սարքը։
Նախագծի հիմնավորմամբ Պրոբացիայի ծառայության կողմից գործադրվող հատուկ միջոցների նախատեսումը նպատակ ունի պրոբացիայի ծառայողի ծառայողական պարտականությունների կատարման կապակցությամբ իրեն ցույց տրված դիմադրությունը կամ իր վրա կատարված հարձակումը կանխելու նպատակ։
Մինչդեռ, Նախագծով հիմնավորված չէ, թե ինչ հանգամանքների հաշվառմամբ են ընտրվել վերոգրյալ հատուկ միջոցները։ Անհրաժեշտ է հստակեցնել նաև, թե արդյո՞ք հատուկ միջոցների ընտրությունը կատարվել է այլ երկրների փորձի հաշվառմամբ, եթե այո, ապա որ՞ երկրներն են դրանք։

	Չի ընդունվել: 
Պրոբացիայի ծառայության կողմից գործադրվող հատուկ միջոցների ընտրությունը պայմանավորված է Պրոբացիայի ծառայության կողմից իրականացվող գործառույթներով  մասնավորապես, 
2023 թվականի հունվարի 1-ից պրոբացիայի ծառայությունը դատական ակտի հիման վրա ապահովում է այլընտրանքային խափանման միջոցների (վարչական հսկողություն և տնային կալանք), իսկ 2023 թվականի հուլիսի 1-ից նաև ազատության սահմանափակում պատժի կատարումը:
Հատուկ միջոցների ընտրությունը կատարելիս ուսումնասիրվել է միջազգային փորձը, սակայն որևէ երկրի փորձին նախապատվություն չի տրվել, հաշվի առնելով ներպետական օրենսդրության առանձնահատկություններ:

	Մարդու իրավունքների և հիմնարար ազատությունների պաշտպանության մասին կոնվենցիայի 3-րդ հոդվածը սահմանում է՝ ոչ ոք չպետք է ենթարկվի խոշտանգումների կամ անմարդկային կամ նվաստացնող վերաբերմունքի կամ պատժի:
Մարդու իրավունքների եվրոպական դատարանը, անդրադառնալով հատուկ միջոցների օգտագործմանը, նշել է, որ զսպման գործիքների, օրինակ` ձեռնաշղթաների կիրառումը, սովորաբար խնդիրներ չի առաջացնում 3-րդ հոդվածի ներքո, եթե միջոցը հարկադրվել է օրինական ձերբակալման կամ կալանավորման ընթացքում և չի ենթադրում ուժի գործադրում կամ հանրայնացում, որը գերազանցում է տվյալ հանգամանքներում ողջամտորեն անհրաժեշտ համարվող աստիճանը։ Եվրոպական դատարանը նույն գործով վճռել է, որ ձեռնաշղթաների կիրառումը կարող է արդարացված լինել որոշակի դեպքերում, օրինակ` բանտից դուրս փոխադրումների ընթացքում, եթե օգտագործվել է կարճաժամկետ կամ հանդիսացել գանգատաբերի նկատմամբ կիրառվող անհատական և պարբերաբար վերանայվող միջոց, որը բխում է նրա վարքի հիման վրա կատարված անհատական ռիսկերի գնահատումից։
Մեկ այլ գործով Եվրոպական դատարանը իր վճիռով անդրադարձել է էլեկտրահարող սարքերի օգտագործմանը, հատկապես երբ դրանք կիրառվում են հպման միջոցով, քանի որ պատճառում են ուժեղ ցավ և հանգեցնում ժամանակավոր անշարժացման: Այս առնչությամբ Դատարանը շեշտել է, որ պատշաճ պատրաստված իրավապահները տիրապետում են հսկողության բազմաթիվ այլ մեթոդների, երբ այն անձը, ում պետք է վերցնեն իրենց հսկողության տակ գտնվում է ֆիզիկական հասանելիության սահմաններում։
Հաշվի առնելով ՄԻԵԴ դիրքորոշումները՝ անհրաժեշտ է նախատեսել ուժի կիրառման այնպիսի ընթացակարգային կանոններ, որոնցով կհստակեցվեն այն դեպքերը, թե յուրաքանչյուր տեսակի հատուկ միջոցը ինչ պայմաններում ու ինչ հիմքերի առկայության դեպքում կարող է կիրառվել՝ կանխարգելելու հատուկ միջոցների օգտագործման դեպքերի չարաշահումները և իրավունքների խախտումները։

	Չի ընդունվել:
Պրոբացիայի ծառայության մասին» օրենքի 51- հոդվածով արդեն իսկ կարգավորված է հատուկ միջոցների կիրառման դեպքերը: Մասնավորապես, 
Պրոբացիայի ծառայողն իրավունք ունի գործադրելու հատուկ միջոցներ  միայն ծառայողական պարտականությունների կատարման կապակցությամբ իրեն ցույց տրված դիմադրությունը կամ իր վրա կատարված հարձակումը կանխելու դեպքում, իսկ 52-րդ հոդվածի 2-րդ մասով  սահմանվում է, որ հատուկ միջոցները գործադրվում են իրավախախտման կամ դիմադրության վտանգավորության բնույթին և աստիճանին համաչափ:

	 7. Վարչապետի աշխատակազմի իրավաբանական վարչություն
	10.06.2024

	
	N 01/11-1/12217-2024

	 Նախագծի 1-ին կետով սահմանվում է Պրոբացիայի ծառայության կողմից գործադրվող հատուկ միջոցների ցանկը, մինչդեռ «Պրոբացիայի ծառայության մասին» օրենքի 51-րդ հոդվածի 3-րդ մասի համաձայն՝ պրոբացիայի ծառայողների կողմից գործադրվող հատուկ միջոցների ցանկը սահմանում է Կառավարությունը, հետևաբար  նախագծի վերնագիրը և  1-ին  կետը պետք է համապատասխանեցնել լիազորող նորմի բովանդակությանը:

	Ընդունվել է: Նախագծում կատարվել է համապատասխան փոփոխություն:

	8. Քաղաքացիական ծառայության գրասենյակ
	10.06.2024

	
	N 01/11-1/12217-2024

	«Պրոբացիայի ծառայության կողմից գործադրվող հատուկ միջոցների ցանկը  սահմանելու մասին» Կառավարության որոշման նախագծի (այսուհետ՝ Նախագիծ) նախաբանում՝ որպես Կառավարության որոշման ընդունման լիազորող նորմ, հղում է կատարվում «Պրոբացիայի ծառայության մասին» օրենքի (այսուհետ՝ Օրենք) 51-րդ հոդվածի 3-րդ մասին, որի համաձայն՝ Պրոբացիայի ծառայողների կողմից գործադրվող հատուկ միջոցների ցանկը սահմանում է Կառավարությունը:
Նշված լիազորող նորմի բովանդակությունից հետևում է, որ Կառավարությունը լիազորված է սահմանել Պրոբացիայի ծառայողների կողմից գործադրվող հատուկ միջոցների ցանկը, մինչդեռ Նախագծով, ըստ էության, առաջարկվում է սահմանել Պրոբացիայի ծառայության կողմից գործադրվող հատուկ միջոցների ցանկը, ինչը չի համապատասխանում օրենսդրի կողմից սահմանված լիազորող նորմի բովանդակությանը։	
	Հաշվի առնելով վերոգրյալը՝ անհրաժեշտ է նախագծային կարգավորումները համապատասխանեցնել Օրենքի 51-րդ հոդվածի 3-րդ մասով սահմանված լիազորող նորմի բովանդակությանը:

	Ընդունվել է: Նախագծում կատարվել է համապատասխան փոփոխություն:

